
Annotatsiya. Ushbu maqolada raqamli sivilizatsiya sharoitida milliy ta’lim tizimining strukturaviy va funksional
jihatlariga ijtimoiy-falsafiy nuqtai nazardan yondashiladi. Ragamli transformatsiya ta’lim tizimining tuzilmasi
(ta’lim muassasalari, infratuzilma) va faoliyatida (masofaviy ta’lim, ragamli baholash tizimlari va h.k.) jiddiy
o‘zgarishlar yasayotganligi tahlil gilinadi. Tadqiqot natijalari bu o‘zgarishlar natijasida ta’limda imkoniyatlar
kengayib, samaradorlik oshayotganini, xususan ta’limga kirish imkoniyatlari va nazorat-baholashning
takomillashayotganini ko‘rsatadi. Shu bilan birga, ta’lim jarayonida inson omilining fon plana o‘tishi, ta’lim
mazmunining raqamli ko‘rsatkichlarga gisqarib qolishi kabi xavf va muammolar ham aniglanadi. Maqolada
ta’limdagi raqamli islohotlarni fagat texnik-texnologik yutuq sifatida emas, balki insonparvarlik qadriyatlari, milliy
o‘zlik va ma’naviy tarbiya mezonlari asosida baholash zarurligi ta’kidlangan. Xulosa o‘rnida, ta’lim tizimidagi
raqamli transformatsiyani falsafiy-ijtimoiy hodisa sifatida qabul qilib, unda inson omiliga tayangan va milliy-
ma’naviy qadriyatlarni ustuvor qo‘yuvchi yondashuv zarurligi qayd etiladi.

Kalit so‘zlar: raqamli sivilizatsiya, milliy ta’lim tizimi, strukturaviy-funksional o‘zgarishlar, ragamli
transformatsiya, ijtimoiy-falsafiy tahlil.

Kirish. Raqamli sivilizatsiya sharoitida milliy ta'lim tizimining strukturaviy va
funksional jihatlari chuqur ijtimoiy-falsafiy tahlilni talab etadigan murakkab masaladir. Ta’lim
tizimi har qanday jamiyatning ijtimoiy tuzilmasida markaziy o‘ringa ega bo'‘lib, undagi
o‘zgarishlar jamiyatdagi ijtimoiy ong, ma'naviy qadriyatlar va madaniy identitetning
o‘zgarishlari bilan uzviy bog'liqdir. Xususan, zamonaviy texnologik taraqgiyot bilan uyg‘un
kechayotgan o‘zgarishlar sharoitida ta’limning strukturaviy va funksional paradigmalari ham
tubdan yangilanmoqda.

Raqamli sivilizatsiya oddiy kommunikatsion vosita bo‘lib qolmay, balki ta'lim tizimining
ichki tuzilmasini qayta shakllantiruvchi yangi ontologik muhitni yaratmoqda.
Tadqiqotchilarning ta’kidlashicha, ragamli texnologiyalar butun ta’lim tizimini tubdan
o‘zgartirmoqda, natijada ta’lim jarayonining nafaqat vositalari, balki bilim olish subyektlari va
ularning o‘zaro munosabat shakllari ham yangicha mazmun kasb etmoqda [1]. Bu holat
bilimning ijtimoiy kontekstda shakllanishi va tarqalishiga yangicha yondashuv zarurligini
ko‘rsatadi. Shunday qilib, raqamli davrda milliy ta’lim tizimidagi o‘zgarishlarni nafaqat texnik
yangilanish sifatida, balki ijtimoiy-ma’naviy mazmun nuqtai nazaridan ham tadqiq etish muhim
ahamiyat kasb etadi.

Metodologiya. Mazkur tadqiqotda ijtimoiy-falsafiy tahlil va strukturaviy-funksional
yondashuv usullari qo‘llanildi. Milliy ta’lim tizimidagi raqamli transformatsiya jarayonlari
falsafiy konsepsiyalar va amaliy manbalar (rasmiy hujjatlar, ilmiy tadqiqotlar) tahlili orqali
o‘rganildi. Xususan, ta’lim sohasiga oid normativ hujjatlar mazmuni va mutaxassislarning ilmiy
mulohazalari tahlil qilinib, ularning ijtimoiy-ma’naviy ahamiyati baholandi. Tadgiqot davomida
M. Foucault tomonidan ilgari surilgan “bilim orqgali boshqaruv” konsepsiyasi hamda adolat va
inklyuzivlik tamoyillari nazariy asos sifatida qo‘llanildi. Shu bilan birga, raqamli texnologiyalar
ta'limga ta’sirini baholashda tanqidiy-tahliliy yondashuv qo‘llanilib, texnologik
o‘zgarishlarning imkoniyat va xavflari kompleks tarzda interpretatsiya qilindi.

Natijalar. Ragamli transformatsiya natijasida milliy ta’lim tizimining tarkibiy tuzilmasi
ham, faoliyat ko‘rsatkichlari ham sezilarli darajada o‘zgarishga yuz tutmoqda. Ta'lim
muassasalarining tashkiliy tuzilishi, boshqaruv tizimi va infratuzilmasida yangi shakllar
vujudga kelmoqda. Xususan, masofaviy ta’lim, sun’iy intellektga asoslangan o‘quv modullari,
elektron testlar, raqamli portfellar kabi yangi elementlar ta’lim jarayoniga joriy gilinmoqda.
Ushbu innovatsiyalar o‘quv jarayonini soddalashtirib, nazorat va baholash tizimlarini
zamonaviylashtirishga xizmat qilmoqda [2]. Biroq bu funksional yangilanishlar ortida inson
omilining ahamiyati pasayib ketishi xavfi ham kuzatilmoqda. Natijada o‘gituvchi faqat
texnologik vositalar bilan raqobatlashuvchi agentga, o‘quvchi esa statistik ko‘rsatkichlar orqali
baholanadigan obyektga aylanishi mumkin. Bu holat ta’lim jarayonida insonni markaziy o‘ringa
qgo‘yuvchi an’anaviy tamoyillarga zid keladi. Ba'zi falsafiy konsepsiyalar nuqtai nazaridan
(masalan, Foucault ilgari surgan “bilim orqali boshqaruv” g'oyasi) ragamli transformatsiya
nazoratning noxush mexanizmlarini yuzaga chigarishi ham mumkin.

Ta'lim tizimining strukturaviy jihatida ham muhim o‘zgarishlar yuz bermoqda:
markazlashgan boshgaruv modeli o‘rnini ochiq platformalarga tayangan tarmoq modeli
egallamoqda. Bu esa jamiyatda ijtimoiy tenglik tamoyillarini kuchaytirib, imkoniyati
cheklangan yoki olis hududlarda yashovchi qatlamlar uchun ta’limga kirish imkoniyatlarini
kengaytirmoqda [3]. Ijtimoiy adolat va inklyuzivlik nuqtai nazaridan bunday tendensiya ijobiy
baholanadi. Biroq chinakam inklyuzivlikka erishish uchun bunday yondashuv shakllantirilishi

faqat formal ravishda emas, balki axborotga teng kirish, sifatli kontentdan foydalanish va
tanqidiy tafakkurni rivojlantirish imkoniyatlari bilan mustahkamlanishi lozim.

Raqamli transformatsiya jarayoni davlat siyosati darajasida ham qo‘llab-
quvvatlanmoqda. Jumladan, O‘zbekiston Respublikasi Prezidentining 2020-yil 17-martdagi
PQ-4642-sonli qarorida ta’lim jarayonlarini to‘liq ragamlashtirish, masofaviy ta’limni keng
joriy etish hamda pedagog kadrlar ragamli savodxonligini oshirish vazifalari belgilangan [4].
Shu bilan birga, ta’lim tizimidagi o‘zgarishlarni faqat texnik va tashkiliy nuqtai nazardan
baholash chegaralidir; ularni insonparvarlik mezonlari, milliy identitetga sodiglik va ma’naviy
tarbiya talablari asosida ham ko‘rib chiqish zarur. Masalan, raqamli tizimlarda ustuvor bo‘lib
borayotgan GPA kabi reyting ko‘rsatkichlari ta’limning insoniy va mazmuniy qirralarini
“raqamli natija”ga aylantirmoqda. K. Gavhar bu holatni “baholash tizimining avtomatlashtirilib,
inson omilining chetga chiqishi” sifatida tanqid qilgan edi [3]. Demak, ragamli transformatsiya
ta’lim samaradorligini oshirish bilan birga uning tarbiyaviy va madaniy vazifalarini
susaytirmasligi lozim. Aks holda, strukturaviy jihatdan tarmoqlashgan va funksional jihatdan
texnologiyalashgan milliy ta’lim tizimi ijtimoiy-ma’'naviy mazmundan uzilib, raqamli
boshgaruvning shunchaki obyektiga aylanib qolishi mumkin. Shuning uchun ta’limdagi islohot
va yangilanishlarni oddiy texnologik jarayon sifatida emas, balki chuqur ijtimoiy-falsafiy hodisa
sifatida anglash muhimdir.

Munozara. Ragamli sivilizatsiya avj olgan hozirgi davrni faqat texnik taraqqiyot
bosqichi deb bo‘lmaydi. Aslida bu inson hayoti, tafakkuri va ijtimoiy munosabatlar tizimiga
texnologik omillar va sun’iy intellekt chuqur singib borayotgan yangi sivilizatsiyaviy
bosqichdir. Shu sharoitda milliy ta’lim tizimining ijtimoiy-falsafiy mazmuni va milliylik bilan
uygunlashuvi yanada dolzarb ahamiyat kasb etmoqda. Prezident Shavkat Mirziyoyev
ta’kidlaganidek, bugungi kunda “ilmiy tadqgiqotlar va ishlanmalarni nafagat moliyaviy qo‘llab-
quvvatlash, balki ularning natijalarini amaliyotga tatbiq etishga qaratilgan samarali
mexanizmlarni yaratish” zarur [7, 236-6.]. Ushbu fikr zamirida ta’lim tizimini ishlab chigarish
va ilm-fan bilan integratsiyalash, ya'ni raqamli davrda bilim iqtisodiyotini shakllantirish g‘oyasi
yotadi. Biroq bu jarayonni amalga oshirishda ta’limning asl mohiyati, ya’'ni insonni ma’naviy-
ijtimoiy shakllantiruvchi tizim sifatida qolishi shart. A. Avlakulov fikricha, yuqori intellektual
salohiyatga ega insonlar oz imkoniyatlaridan samarali foydalanishga intiladilar, natijada
jamiyatda ijobiy o‘zgarishlar yuz beradi [8, 554-6.]. Bu yondashuv texnologik davrda inson
kapitalining ahamiyatini ta’kidlar ekan, ijtimoiy ongning ongli tanlovi, axloqiy pozitsiya va
tarixiy tajriba kabi omillarini to‘liq hisobga olmasligi mumkin. Shu sababli, texnologik yuksalish
vosita sifatida qaralmog‘i, magsad esa inson kamoloti bo‘lib qolmog'i zarur. Aks holda, texnik
taraqqiyot bilan birga ma’'naviy tanazzul xavfi kelib chigadi.

Milliy ta’lim tizimi raqamli zamonda nafaqat raqamlashtirish orqali, balki tarkibiy
jihatdan ham o‘zgarishga moslashishi lozim. Ilk Prezidentimiz I. Karimov ta'kidlaganidek,
“tarkibiy o‘zgarishlar siyosatini olib borish, sanoatni diversifikatsiya qilish, ishlab chigarishni
texnik va texnologik modernizatsiya qilish” jamiyat taraqqiyoti uchun muhim shartlardandir
[5, 45-46-6.]. Ushbu g‘oya bevosita ta’lim sohasiga ham taalluglidir. Rivojlangan davlatlar,
xususan Singapur tajribasi asosida ishlab chiqgilgan bosqichma-bosqich innovatsion rivojlanish
modeli (MIT modeli) ragamli milliy ta'lim tizimini shakllantirishda konseptual asos bo‘lib
xizmat qilmoqda [6]. Demak, milliy ta’lim tizimi globallashuv va raqamli taraqqgiyot jarayonida
zamonaviy texnologik infratuzilmalarga tayangan holda emas, balki xalqimizning tarixiy-

madaniy merosi, milliy mentalitet va insoniy qadriyatlar bilan uygunlashgan tarzda
rivojlanishi zarur. Darhaqgiqat, S. Otamuratov ta’kidlaganidek, globallashuv sharoitida
“ommaviy madaniyat bosimi ostida milliylikni saqlash, avvalo ta’lim orqali amalga oshiriladi”
[9, 135-6.]. Shu bois raqamli islohotlar jarayonida ta’lim mazmuniga milliy o‘zlikni saglash va
ma’'naviy qadriyatlarni singdirish mas’uliyati yuklanadi.

Zamonaviy texnogen sivilizatsiyaning muammolariga nazar tashlasak, ular ta’lim oldiga
yangi vazifalarni qo‘ymoqda. Masalan, global miqyosda ~886 million kishi ochlikdan aziyat
chekayotgan bir paytda, har sakkizinchi inson ortiqcha semizlikdan aziyat chekmoqda [10],
[11]. Bu kabi statistika texnologik taraqqiyot hukmron bo‘lgan ijtimoiy tizimlarning qarama-
qarshi natijasini ko‘rsatadi. Demak, bunday muammolarni hal etishda fagat texnik-texnologik
yondashuv kifoya emas; aksincha, insonparvarlik falsafasi va axloqiy tamoyillarga tayangan
holda yondashish talab etiladi. Ta'lim tizimining strukturaviy-funksional vazifasi jamiyatda
ijtimoiy adolat va ekologik ongni shakllantirish, texnogen taraqqiyot va inson manfaatlari
o‘rtasida muvozanatni ta'minlashga xizmat qilishi lozim.

[jtimoiy-falsafiy nuqtai nazardan qaralganda, texnogen sivilizatsiya sharoitida milliy
ta’lim tizimi insonni vosita emas, balki maqgsad sifatida ko‘ruvchi g‘oyaviy asosga ega bo‘lishi
zarur. Aks holda, ta’'lim texnologiya xizmatchisiga aylanib, insoniylik xususiyatlarini boy berishi
mumkin. Prezident Sh. Mirziyoyevning “Bugungi xalqimiz - kechagi xalq emas. Bugungi
O‘zbekiston ham - kechagi O‘zbekiston emas” degan so‘zlarini [7, 21-6.] ijtimoiy-falsafiy
jihatdan talgin etadigan bo‘lsak, jamiyatimiz tafakkurida milliy ong va o‘zlikni anglash
tuyg‘ularining kuchaygani, tarixiy mas’uliyatning oshgani anglashiladi. Demak, ragamli
sivilizatsiya davrida milliy ta’lim tizimi texnologiyalashuv bilan bir vaqtda falsafiy, g‘oyaviy va
ijtimoiy garashlarni ham chuqur integratsiyalashgan holda rivojlantirilishi lozim. Strukturaviy
jihatdan ta’lim tizimi moslashuvchan, modullashtirilgan va bilimga asoslangan bo'lishi,
funksional jihatdan esa yosh avlodni ma’naviy yetuklikka, mustaqil va tanqidiy fikrlashga
yetaklovchi mexanizmlarga ega bo‘lishi kerak. Bu bugungi kunning eng muhim ijtimoiy-falsafiy
vazifalaridan biridir.

Xulosa. Globallashuv va raqamli transformatsiyalar davrida milliy ta’lim tizimining
strukturaviy-funksional mohiyatini chuqur falsafiy tahlil qilish zarur. Ragamli sivilizatsiya
sharoitida ta’lim tizimi jamiyatdagi ijtimoiy ong, qadriyatlar va shaxs shakllanishiga bevosita
ta’sir ko‘rsatuvchi muhim ijtimoiy institut bo‘lib qolmoqda. Shunday ekan, ta’lim sohasidagi
raqamlashtirish islohotlari inson omilini ustuvor o‘ringa qo‘yuvchi g‘oyaviy model asosida olib
borilishi shart. Faqat texnik yoki utilitar yondashuv orqali emas, balki milliy-ma’naviy yuksalish
bilan uyg‘un holda modernizatsiya qilingandagina ta’lim tizimi kutilgan ijobiy natijalarga
erishadi. Aks holda, ta’'lim texnik mutaxassis tayyorlovchi zavodga aylanib, insonni jamiyatning
ma’naviy ongidan ajratib qo‘yishi mumkin. Xulosa o‘rnida ta’kidlash joizki, ragamli sivilizatsiya
sharoitida milliy ta’lim tizimini rivojlantirish texnologiyalarni keng tatbiq etish bilangina
cheklanmasligi, balki ta’lim jarayonlarini insonparvarlik va milliy g‘oyalar bilan boyitish
tamoyillariga tayangan holda amalga oshirilishi lozim.

